
Annotatsiya. Mazkur maqolada tijorat banklari tomonidan kichik biznes 

subyektlarini kreditlash amaliyotidagi mavjud muammolar va ularning iqtisodiy 

rivojlanishga ta’siri tahlil qilingan. Tadqiqotda O‘zbekistonda kichik biznesni 

moliyalashtirish tizimining holati, kredit olish jarayonidagi asosiy to‘siqlar hamda 

Bangladesh va O‘zbekiston tajribasi qiyosiy o‘rganilgan. Natijalar shuni ko‘rsatdiki, 

moliyaviy savodxonlikning pastligi, garov ta’minoti muammolari, axborot 

texnologiyalaridan yetarli foydalanilmasligi, moliyaviy resurslarga kirish 

imkoniyatining cheklanganligi va biznes-rejalarni tayyorlashdagi kamchiliklar 

kreditlash samaradorligiga salbiy ta’sir ko‘rsatadi. Tadqiqot yakunida kredit siyosatini 

takomillashtirish, kredit ajratish tartiblarini soddalashtirish, uzoq muddatli resurs 

bazasini kengaytirish, kredit loyihalari ekspertizasini kuchaytirish hamda 

tadbirkorlarning moliyaviy savodxonligini oshirish bo‘yicha takliflar ishlab chiqilgan. 

Ushbu tavsiyalar tadbirkorlikni rivojlantirish, investitsion faollikni oshirish va 

iqtisodiy o‘sishni ta’minlashga xizmat qiladi. 

Kalit so‘zlar: kichik biznes, tijorat banklari, kreditlash, kredit siyosati, moliyaviy 

resurslar, biznes-reja, investitsion kreditlar, tadbirkorlik, moliyaviy savodxonlik, bank 

tizimi. 

Аннотация. В данной статье проанализированы существующие проблемы 

практики кредитования субъектов малого бизнеса коммерческими банками и их 

влияние на экономическое развитие. В исследовании рассмотрено текущее 

состояние системы финансирования малого бизнеса в Узбекистане, основные 

препятствия, возникающие в процессе получения кредитов, а также проведено 

сравнительное изучение опыта Бангладеш и Узбекистана. Результаты показали, 

что низкий уровень финансовой грамотности, проблемы залогового 

обеспечения, недостаточное использование информационных технологий, 

ограниченный доступ к финансовым ресурсам и недостатки в подготовке бизнес-

планов оказывают негативное влияние на эффективность кредитования. По 

итогам исследования разработаны предложения по совершенствованию 

кредитной политики, упрощению процедур предоставления кредитов, 

расширению долгосрочной ресурсной базы, усилению экспертизы кредитных 

проектов, а также повышению финансовой грамотности предпринимателей. 

Данные рекомендации будут способствовать развитию предпринимательства, 

повышению инвестиционной активности и обеспечению экономического роста. 

Ключевые слова: малый бизнес, коммерческие банки, кредитование, 

кредитная политика, финансовые ресурсы, бизнес-план, инвестиционные 

кредиты, предпринимательство, финансовая грамотность, банковская система. 

Abstract. This article analyzes the existing problems in the practice of lending to 

small business entities by commercial banks and their impact on economic 

development. The study examines the current state of the small business financing 

system in Uzbekistan, the main barriers encountered in obtaining loans, and provides 

a comparative analysis of the experiences of Bangladesh and Uzbekistan. The findings 

indicate that low financial literacy, collateral-related problems, insufficient use of 

information technologies, limited access to financial resources, and shortcomings in 

business plan preparation negatively affect lending efficiency. Based on the research 

results, recommendations were developed to improve credit policy, simplify lending 

procedures, expand the long-term resource base, strengthen the appraisal of credit 

projects, and enhance entrepreneurs’ financial literacy. These recommendations will 

contribute to the development of entrepreneurship, increased investment activity, and 

sustainable economic growth. 

Keywords: small business, commercial banks, lending, credit policy, financial 

resources, business plan, investment loans, entrepreneurship, financial literacy, 

banking system. 

         

KIRISH. Mamlakat iqtisodiyotida kichik biznes va xususiy tadbirkorlik 

subyektlari iqtisodiy o‘sishni ta’minlash, yangi ish o‘rinlarini yaratish, aholi 

daromadlarini oshirish hamda raqobat muhitini rivojlantirishda muhim o‘rin egallaydi. 

Jahon tajribasi shuni ko‘rsatadiki, kichik biznesning barqaror rivojlanishi ko‘p jihatdan 

moliyaviy resurslardan samarali foydalanish imkoniyatlari bilan belgilanadi. Shu bois 

ushbu subyektlarni moliyaviy qo‘llab-quvvatlashda tijorat banklari tomonidan 

ajratilayotgan kreditlar muhim ahamiyat kasb etadi. 

So‘nggi yillarda O‘zbekiston Respublikasida kichik biznes va xususiy 

tadbirkorlikni rivojlantirish, ularning moliyaviy resurslarga bo‘lgan ehtiyojini 

qondirish hamda bank xizmatlari ko‘lamini kengaytirishga qaratilgan qator 

institutsional va tashkiliy islohotlar amalga oshirilmoqda. Natijada tijorat banklari 

tomonidan kichik biznes subyektlariga ajratilayotgan kreditlar hajmi ortib bormoqda. 

Biroq amaliyotda kredit mablag‘laridan foydalanish samaradorligini pasaytirayotgan 

va tadbirkorlarning moliyaviy resurslardan foydalanish imkoniyatlarini cheklayotgan 

qator muammolar saqlanib qolmoqda. 

Xususan, kichik biznes subyektlarining moliyaviy savodxonligi va biznes-

rejalashtirish ko‘nikmalarining yetarli darajada shakllanmaganligi, garov ta’minoti 

bilan bog‘liq muammolar, zamonaviy axborot-kommunikatsiya texnologiyalaridan 

foydalanish darajasining pastligi hamda kredit olish jarayonlarining murakkabligi 

tadbirkorlik faoliyatini moliyalashtirish samaradorligiga salbiy ta’sir ko‘rsatmoqda. 

Shu bilan birga, tijorat banklarining uzoq muddatli resurs bazasi cheklanganligi va 

kredit loyihalarini baholash mexanizmlarining takomillashtirishni talab etishi 

kreditlash tizimining samaradorligini oshirish zaruratini yuzaga keltirmoqda. 

Mazkur sharoitda kichik biznes subyektlarini kreditlash amaliyotida mavjud 

muammolarni aniqlash, ularning kelib chiqish sabablari va iqtisodiy oqibatlarini 

baholash hamda xalqaro tajribani o‘rganish asosida kreditlash tizimini 

takomillashtirish bo‘yicha ilmiy asoslangan taklif va tavsiyalar ishlab chiqish dolzarb 

ilmiy-amaliy ahamiyat kasb etadi. 

Ushbu maqolaning maqsadi tijorat banklari tomonidan kichik biznes subyektlarini 

kreditlash amaliyotidagi mavjud muammolarni tahlil qilish, rivojlangan va 

rivojlanayotgan mamlakatlar tajribasini o‘rganish hamda kreditlash samaradorligini 

oshirishga qaratilgan taklif va tavsiyalar ishlab chiqishdan iborat. Tadqiqot davomida 

O‘zbekiston va Bangladesh tajribasi qiyosiy tahlil qilinib, kichik biznesni 

moliyalashtirish tizimini yanada takomillashtirishning ustuvor yo‘nalishlari asoslab 

berilgan. 

MAVZUGA OID ADABIYOTLAR TAHLILI. 

 So‘nggi yillarda kichik biznes subyektlarini moliyalashtirish va bank kreditlari 

orqali qo‘llab-quvvatlash masalalari xalqaro ilmiy tadqiqotlarning muhim 

yo‘nalishlaridan biriga aylandi. Xususan, Tamilmani va boshqalar (2021) moliyaviy 

texnologiyalar (FinTech) hamda raqamli bank xizmatlarining kichik biznes 

subyektlarining moliyaviy resurslarga kirish imkoniyatlarini kengaytirishdagi 

ahamiyatini ta’kidlaydilar. Mualliflarning fikricha, raqamli texnologiyalardan 

foydalanish kreditlash xarajatlarini kamaytirib, moliyaviy xizmatlarning qamrovini 

oshiradi. 

Yoshino va Taghizadeh-Hesary (2022) kichik va o‘rta biznesni moliyalashtirishda 

kredit skoringi va raqamli ma’lumotlar bazalaridan foydalanish bank risklarini 

kamaytirishi hamda kredit ajratish jarayonini tezlashtirishini asoslab bergan. Ularning 

tadqiqotlarida sun’iy intellekt va “big data” texnologiyalarining kreditlash 

samaradorligini oshirishdagi roli alohida qayd etilgan. OECD (2023) hisobotida kichik 

biznes subyektlarining moliyaviy resurslarga kirish imkoniyati iqtisodiy o‘sishning 

muhim omillaridan biri sifatida baholanib, davlat kafolatlari, imtiyozli kredit dasturlari 

va muqobil moliyalashtirish instrumentlarini rivojlantirish zarurligi ta’kidlangan. 

World Bank (2024) tadqiqotlariga ko‘ra, rivojlanayotgan mamlakatlarda kichik biznes 

subyektlarining kredit olishdagi asosiy muammolari garov ta’minotining 

yetishmasligi, moliyaviy savodxonlikning pastligi va kredit tarixining mavjud emasligi 

bilan bog‘liq. Shu sababli kreditlash jarayonlarida raqamli kredit baholash tizimlarini 

joriy etish tavsiya etilgan. 

Mahalliy tadqiqotlarda ham kichik biznesni moliyalashtirish masalalariga alohida 

e’tibor qaratilib, kreditlash mexanizmlarini soddalashtirish, bank xizmatlarini 

raqamlashtirish hamda tadbirkorlarning moliyaviy savodxonligini oshirish zarurligi 

qayd etilgan. 

Adabiyotlar tahlili shuni ko‘rsatadiki, so‘nggi yillarda kichik biznesni 

kreditlashning raqamli va innovatsion mexanizmlariga oid tadqiqotlar soni ortib 

bormoqda. Biroq O‘zbekiston sharoitida tijorat banklari tomonidan kichik biznes 

subyektlarini kreditlash amaliyotidagi muammolarni xorijiy tajriba asosida qiyosiy 

tahlil qilish va amaliy tavsiyalar ishlab chiqish masalalari hali ham dolzarb bo‘lib 

qolmoqda. 

TADQIQOT METODOLOGIYASI. 

Mazkur tadqiqotda tijorat banklari tomonidan kichik biznes subyektlarini 

kreditlash amaliyotidagi mavjud muammolarni aniqlash va ularni bartaraf etish 

yo‘llarini asoslash maqsadida ilmiy abstraksiya, induksiya va deduksiya, qiyosiy tahlil, 

statistik tahlil hamda iqtisodiy-mantiqiy tahlil usullaridan foydalanildi. Tadqiqotning 

nazariy asosini mahalliy va xorijiy olimlarning ilmiy ishlari, O‘zbekiston Respublikasi 

qonunchilik hujjatlari, Markaziy bank va tijorat banklari ma’lumotlari hamda xalqaro 

moliya institutlari hisobotlari tashkil etdi. 

Tadqiqot jarayonida O‘zbekiston va Bangladeshda kichik biznesni kreditlash 

amaliyoti qiyosiy tahlil qilinib, kreditlash mexanizmlarining afzalliklari va 

kamchiliklari baholandi. Tahlil natijalarini umumlashtirishda iqtisodiy-statistik 

guruhlash, taqqoslash va mantiqiy xulosalash usullaridan foydalanildi. Natijada kredit 

siyosatini takomillashtirish, kreditlash jarayonlarini soddalashtirish va 

tadbirkorlarning moliyaviy savodxonligini oshirish bo‘yicha ilmiy-amaliy takliflar 

ishlab chiqildi. 

TAHLIL VA NATIJALAR. 

O‘zbekistonda tadbirkorlik faoliyatini rivojlantirish va qulay ishbilarmonlik 

muhitini shakllantirish bo‘yicha keng ko‘lamli islohotlar amalga oshirilmoqda. 

Xususan, O‘zbekiston Respublikasi Prezidentining PF–60-sonli Farmonida 

mahallalarning iqtisodiy ixtisoslashuvidan kelib chiqib tadbirkorlikni qo‘llab-

quvvatlash, xususiy sektorning YaIMdagi ulushini 80 foizga va eksportdagi ulushini 

60 foizga yetkazish vazifalari belgilangan. 

Xalqaro tajriba shuni ko‘rsatadiki, kichik va o‘rta biznes rivojlanishiga ortiqcha 

ma’muriy cheklovlar emas, balki qulay institutsional muhit va samarali iqtisodiy 

siyosat ijobiy ta’sir ko‘rsatadi. Garvard Xalqaro Rivojlanish Instituti (HIID) 

tadqiqotlarida ham soliq, mehnat, savdo va tartibga solish siyosati kichik biznes 

faoliyatiga bevosita ta’sir etuvchi asosiy omillar sifatida qayd etilgan. 

Prezidentning tadbirkorlar bilan ochiq muloqoti doirasida kelib tushgan 

murojaatlarning asosiy qismi moliyalashtirish, kreditlash va subsidiyalar bilan bog‘liq 

bo‘lganligi tadbirkorlar uchun moliyaviy resurslarga kirish masalasi dolzarbligicha 

qolayotganligini ko‘rsatadi. Shu bilan birga, bozor ishtirokchilari uchun teng raqobat 

muhitini ta’minlash maqsadida imtiyoz va subsidiyalarning samaradorligini qayta 

ko‘rib chiqish muhim ahamiyatga ega. 

Mamlakat iqtisodiyotini barqaror rivojlantirish uchun kichik biznes 

sub’ektlarining texnologik imkoniyatlarini kengaytirish, ishlab chiqarishni 

modernizatsiya qilish va eksport salohiyatini oshirish zarur. Buning uchun xorijiy 

tajribadan kelib chiqqan holda elektronika, yengil sanoat, agrobiznes, charm-poyabzal, 

trikotaj, plastmassa mahsulotlari ishlab chiqarish, sog‘liqni saqlash, ta’lim, turizm va 

farmasevtika sohalarini rivojlantirish maqsadga muvofiq hisoblanadi. Mazkur 

sohalarni qo‘llab-quvvatlash va kreditlash mexanizmlarini takomillashtirish mamlakat 

yalpi ichki mahsulotining o‘sishiga sezilarli hissa qo‘shadi. 

1-jаdvаl  

Kichik biznes sub’ektlаrining kredit оlish bilаn bоg’liq muаmmоlаri1 

№ Kichik biznes sub’ektlаri bilаn bоg’liq 

muаmmоlаr 

Bаnk tа’minоti bilаn bоg’liq 

muаmmоlаr 

1 Biznes hamda mоliyаviy sаvоdxоnlik 

dаrаjаsining 

раstligi 

Yetib bоrish qiyinligi hаmdа 

tаrqоq 

2 Muddаt uzаyishi riskining mаvjudligi Yuqоri bо’lmаgаn dаrоmаd 

3 Yuqоri nаrx hamda fоiz Yuqоri bо’lmаgаn dаrоmаd 

4 Fоydаlаnilishi qiyin hamda sekin bо’lgаn 

ilоvаlаr 

Yuqоri risk 

 

Jadval ma’lumotlari tahlili shuni ko‘rsatadiki, kichik biznes subyektlarining kredit 

olish jarayonida uchraydigan asosiy muammolar biznes va moliyaviy savodxonlikning 

pastligi, kredit mablag‘lari qiymatining yuqoriligi, kredit muddatlari bilan bog‘liq 

risklar hamda raqamli xizmatlardan foydalanishdagi qiyinchiliklar bilan bog‘liqdir. 

Shu bilan birga, tijorat banklari nuqtayi nazaridan mijozlarning daromad darajasi 

pastligi, yuqori kredit riski va tadbirkorlik subyektlarining hududiy tarqoqligi 

kreditlash jarayonining samaradorligini pasaytiruvchi omillar sifatida namoyon 

bo‘lmoqda. Mazkur muammolarni bartaraf etish uchun tadbirkorlarning moliyaviy 

savodxonligini oshirish, kreditlash xizmatlarini raqamlashtirish, kredit risklarini 

baholash mexanizmlarini takomillashtirish hamda kichik biznes subyektlarining 

moliyaviy barqarorligini mustahkamlash muhim ahamiyat kasb etadi. 

Hоzirgi kundа kichik biznes sub’ektlаpini kreditlаshdа kо’рlаb muаmmоlаr 

mаvjud bо’lib ulаrni yechimi bо’yichа xоrij tаjribаsi sifаtidа Bаnglаdesh hamda 

                                         
1 Tadqiqotchi tomonidan tuzildi. 

О’zbekistоn mа’lumоtlаri аsоsidа sоlishtirmа tаhlil qilib tegishli xulоsаlаr оlindi: 

2-jаdvаl  

Bangladesh va O‘zbekistonda kichik biznes sub’ektlarini rivojlantirishga 

ta’sir etuvchi omillarning qiyosiy tahlili2 

№ Omillar Bangladesh tajribasi O‘zbekiston tajribasi 

1 Resurs ta’minoti 

Xom ashyo yetishmasligi va 

eksport faoliyatining 

cheklanganligi xalqaro bozorlarga 

chiqish imkoniyatlarini 

kamaytiradi. 

Tabiiy resurslar zaxirasi va 

raqobatbardosh mahsulotlar 

eksporti kichik biznes 

rivojlanishini qo‘llab-

quvvatlaydi. 

2 
Kadrlar 

barqarorligi 

Kichik biznesning cheklangan 

o‘sishi sababli malakali xodimlar 

boshqa sohalarga o‘tib ketadi. 

Kichik biznes rivojlanishi 

uchun keng imkoniyatlar 

mavjudligi sababli malakali 

kadrlar tadbirkorlikka jalb 

qilinmoqda. 

3 
Zamonaviy 

texnologiyalar 

Zamonaviy texnologiyalarni joriy 

etish darajasi past bo‘lib, bu 

raqobatbardoshlikni cheklaydi. 

Rivojlangan davlatlardan 

zamonaviy texnika va 

texnologiyalar olib kelinib, 

samarali qo‘llanilmoqda. 

4 Infratuzilma holati 

Elektr energiyasi, suv ta’minoti va 

transport infratuzilmasidagi 

muammolar biznes rivojiga 

to‘sqinlik qiladi. 

Biznes sub’ektlari uchun 

muhandislik-kommunikatsiya 

infratuzilmasi bosqichma-

bosqich yaxshilanmoqda. 

5 
Moliyaviy 

resurslarga kirish 

Garov talablarining yuqoriligi va 

institutsional moliyalashtirish 

imkoniyatlarining cheklanganligi 

kredit olishni qiyinlashtiradi. 

Tijorat banklari tomonidan 

kichik biznesni kreditlash 

uchun qulay shart-sharoitlar 

yaratilgan. 

6 

Axborot 

texnologiyalaridan 

foydalanish 

Kompyuter va internetdan 

foydalanish darajasi past bo‘lib, 

raqamli xizmatlar qamrovi 

cheklangan. 

Tadbirkorlar soliq va bojxona 

hisobotlarini onlayn tarzda 

taqdim etish imkoniyatiga 

ega. 

7 
Tadbirkorlik 

ko‘nikmalari 

Riskka nisbatan konservativ 

yondashuv va prognozlash 

ko‘nikmalarining yetishmasligi 

kuzatiladi. 

Biznes-treninglar tashkil 

etilgan bo‘lsa-da, ayrim yosh 

tadbirkorlarda amaliy bilim va 

ko‘nikmalar yetarli emas. 

8 

Ayol tadbirkorlar 

ishtirokining 

darajasi 

Ayol tadbirkorlarni institutsional 

qo‘llab-quvvatlash mexanizmlari 

yetarli darajada rivojlanmagan. 

Ayollar tadbirkorligini 

rag‘batlantirishga qaratilgan 

davlat dasturlari va imtiyozli 

moliyalashtirish mexanizmlari 

amal qilmoqda. 

 

Tahlil natijalari shuni ko‘rsatadiki, O‘zbekistonda kichik biznes va xususiy 

tadbirkorlikni rivojlantirish, ayniqsa xotin-qizlar tadbirkorligini qo‘llab-quvvatlash 

bo‘yicha muhim huquqiy va institutsional asoslar yaratilgan. Konstitutsiya, Oila 

                                         
2 Tadqiqotchi tomonidan tuzildi 

kodeksi hamda “Yangi O‘zbekiston taraqqiyot strategiyasi” doirasida xotin-qizlarning 

iqtisodiy faolligini oshirish, tadbirkorlikka jalb qilish va moliyaviy qo‘llab-quvvatlash 

bo‘yicha keng imkoniyatlar belgilangan. Shu bilan birga, tadbirkorlik sub’ektlari 

faoliyatida huquqiy tizimning shaffofligi, sud himoyasi samaradorligi, marketing va 

menejment ko‘nikmalarini rivojlantirish kabi masalalar o‘z dolzarbligini saqlab 

qolmoqda. Kichik biznes sub’ektlarini kompleks qo‘llab-quvvatlash, ularning 

moliyaviy va nomoliyaviy ehtiyojlarini hisobga olish hamda kreditlash amaliyotini 

takomillashtirish iqtisodiyotni modernizatsiya qilish, raqobatbardoshlikni oshirish va 

barqaror iqtisodiy o‘sishni ta’minlashda muhim ahamiyat kasb etadi. 

Хususаn, kichik bines sub’ektlаpini  rivоjlаntirish, ishlаb сhiqаrishni 

mоdеrnizаtsiуаlаsh, tехnik hamda tехnоlоgik уаngilаsh, zаmоnаviу tехnоlоgiуа 

аsоsidа rаqоbаtbаrdоsh mаhsulоt ishlаb сhiqаrishni tаshkil еtish mаqsаdlаrigа tijоrаt 

bаnklаri  tоmоnidаn 2018 уildа – 38,8 trln. sо’m, оldingi уilgа nisbаtаn  

2,4 bаrоbаrgа kо’р invеstitsiоn kреditlаr аjrаtildi3. Bundаn tаshqаri О’zbеkistоndа 

jоriу уildа jаmi bеrilgаn krеditlаrning 23,1 fоzini invеstitsiуа krеditlаri tаshkil qildi. 

Bu оldingi уilning mоs dаvp kо’rsаtkiсhlаrigа nisbаtаn  

12,8 fоizgа kо’рdir. Аmmо, хuddi shu kо’rsаtkiсhlаrning АQShdа – 32.5 fоiz hamda 

Gеrmаniуаdа – 41.5 fоizni tаshkil qilgаnligini аlоhidа tа’kidlаsh lоzim. Ushbu 

kо’rsаtkiсhlаrdаn kо’rishimiz mumkinki, О’zbеkistоndа invеstitsiоn krеditlаr 

sаlmоg’ini hozirgi kundа kаmidа ikki uсh bаrоbаrgа kо’tаrish zаrurligini zаmоn tаlаbi 

ауtib turibdi. 

Аlbаttа, уuqоridа sаnаb о’tilgаn ауrim sаlbiу hоlаtlаrning уuzаgа kеlishigа аsоsiу 

sаbаb fikrimizсhа, mаmlаkаtdа tijоrаt bаnklаri  tоmоnidаn qаrz оluvсhilаri krеditlаsh 

аmаliyоtini bоshqаrish hamda tаrtibgа sоlishdа dаvr tаlаblаridаn kеlib сhiqib, mа’lum 

dаrаjаdа mа’muriу vоsitаlаrdаn hаm fоуdаlаnilауоtgаnligidip. Iqtisоdiуоtdа bоzоr 

mехаnizmlаrini bundаn buуоn ildiz оtib bоrishini tеzlаshtirishimiz hamda mа’muriу 

vоsitаlаrni iqtisоdiу vоsitаlаrgа о’z о’rnini bо’shаtib bеrishgа еrishishimiz lоzim. 

Tadqiqot natijalari kichik biznes subyektlarini kreditlash iqtisodiyotni 

rivojlantirish, ishlab chiqarishni modernizatsiya qilish va eksport salohiyatini 

oshirishda muhim ahamiyatga ega ekanligini ko‘rsatdi. So‘nggi yillarda tadbirkorlikni 

moliyaviy qo‘llab-quvvatlash bo‘yicha ijobiy natijalarga erishilgan bo‘lsa-da, 

kreditlash amaliyotida ayrim muammolar saqlanib qolmoqda. 

Jumladan, tijorat banklarida uzoq muddatli resurslar yetishmasligi, kredit ajratish 

jarayonlarining murakkabligi, xalqaro kredit liniyalari talablarining qat’iyligi hamda 

biznes-rejalarning sifat jihatidan yetarli darajada ishlab chiqilmaganligi kreditlash 

samaradorligini pasaytirmoqda. Shuningdek, eksport faoliyatidagi tartib-taomillarning 

murakkabligi, tadbirkorlarning moliyaviy savodxonligi pastligi va kredit 

                                         
3 http://cbu.uz/ ma’lumotlari. 

mablag‘laridan foydalanish monitoringining sustligi kredit risklarini oshirib, kichik 

biznes subyektlarining barqaror rivojlanishiga salbiy ta’sir ko‘rsatmoqda. 

Tadqiqot natijalaridan kelib chiqib, kichik biznes subyektlarini kreditlash 

amaliyotini takomillashtirish bo‘yicha quyidagi takliflar ishlab chiqildi: 

1. Tijorat banklarining uzoq muddatli resurs bazasini kengaytirish, 

jumladan, uzoq muddatli depozitlarni jalb qilish va xalqaro moliya institutlari 

mablag‘laridan samarali foydalanish mexanizmlarini rivojlantirish.  

2. Kredit ajratish jarayonlarini soddalashtirish va raqamlashtirish, 

kredit arizalarini ko‘rib chiqish muddatlarini qisqartirish hamda elektron kreditlash 

xizmatlarini keng joriy etish.  

3. Kichik biznes subyektlari tomonidan tayyorlanayotgan biznes-

rejalar sifatini oshirish, tadbirkorlar uchun biznes-reja tuzish va moliyaviy boshqaruv 

bo‘yicha amaliy o‘quv dasturlarini tashkil etish.  

4. Kredit loyihalarini ekspertizadan o‘tkazish tizimini 

takomillashtirish, bunda ilg‘or xorijiy tajriba va mustaqil ekspertlar xizmatlaridan 

keng foydalanish.  

5. Eksportyor korxonalarni kreditlash bo‘yicha alohida yondashuvni 

joriy etish, eksport faoliyatini amalga oshirayotgan tadbirkorlar uchun imtiyozli va 

soddalashtirilgan kredit mexanizmlarini kengaytirish.  

6. Kredit mablag‘laridan foydalanish samaradorligini monitoring qilish 

tizimini kuchaytirish, biznes-rejalarda belgilangan ko‘rsatkichlarning bajarilishini 

muntazam tahlil qilib borish.  

7. Tadbirkorlarning moliyaviy va biznes savodxonligini oshirish, 

ayniqsa yangi tashkil etilgan korxonalar uchun konsalting va maslahat xizmatlari 

ko‘lamini kengaytirish.  

Mazkur takliflarning amaliyotga joriy etilishi kichik biznes subyektlarining 

moliyaviy resurslarga kirish imkoniyatlarini kengaytirish, kreditlash samaradorligini 

oshirish hamda mamlakatda tadbirkorlik va investitsion faollikning barqaror 

rivojlanishiga xizmat qiladi. 

